
ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Նախագծի նպատակն է Հայաստանի Հանրապետության ֆինանսների նախարարությունում վիրտուալացված հիշողության համակարգի և պետական բյուջեի ծախսակազման ավտոմատացված համակարգի ներդրումը:
2. Ընթացիկ իրավիճակը և խնդիրները
2017 թվականին <<Հայաստանի Հանրապետության ֆինանսների նախարարության և Ռուսաստանի Դաշնության ֆինանսների նախարարության միջև Ռուսաստանի Դաշնության կողմից Հայաստանի Հանրապետությանը անհատույց ֆինանսական օգնություն տրամադրելու մասին>> համաձայնագրի (այսուհետ՝ Համաձայնագիր) շրջանակում ՀՀ ֆինանսների նախարարության կողմից կնքվել է պետական ծախսերը կազմելու՝ պետական բյուջեն ձևավորելու գործընթացի ավտոմատացված համակարգ մշակելու և վերջինիս պետական կառավարման համակարգում գործող այլ ավտոմատացված համակարգերի հետ ինտեգրելու՝ տեղեկատվության փոխանակման հնարավորություն ստեղծելու ծառայությունների ձեռքբերման պայմանագիր:
Նշված պայմանագրի կատարումը և մատուցված ծառայությունների դիմաց վճարումները նախատեսվում էր իրականացնել մինչև 2018 թվականի ավարտը, սակայն 2018 թվականի տարեվերջին արձանագրվել է, որ կատարողը չէր կարող սահմանված ժամկետներում ապահովել պայմանագրով նախատեսված ծառայությունների ամբողջական մատուցումը: Նշվածը պայմանավորված էր այն հանգամանքով, որ փոփոխվել են ծրագրերի կառուցվածքները, ներառյալ ծրագրերի ծախսակամման կարգը, վերանայվել են  բոլոր բյուջետային ծրագրերը և բյուջետային հայտերի կազմման մեթոդաբանույթունը: 
Պայմանավորված վերոգրյալով ծառայությունների մատուցման և դրանց դիմաց վճարումների կատարման ժամկետները համաձայնագրով երկարացվել են և իրականացվելու են 2019 թ.-ին: 
Միաժամանակ  ՀՀ  ֆինանսների նախարարության կողմից օգտագործվող բոլոր ծրագրային համակարգերի տեղեկատվության կրկնօրինակման և տեղեկատվության կորստի բացառման գործընթացը ապահովելու նպատակով  2017 թվականի ՀՀ ֆինանսների նախարարության կողմից կնքվել է վիրտուալացված հաշվողական համակարգի ապարատա-ծրագրային կոմպլեքսի նախագծման, մատակարարման և ներդրման ծառայությունների ձեռքբերման պայմանագիր:

Նշված ծառայությունների մի մասի մատուցումը և դրանց դիմաց վճարումները նույնպես նախատեսված է իրականացնել 2019 թվականին:
Վերոգրյալով պայմանավորված համապատասխան միջոցառումները չեն նախատեսվել 2019 թվականի բյուջետիային հայտերում և չեն ներառվել 2019 թվականի պետական բյուջեում:

3. Առաջարկվող կարգավորման բնույթը
Խնդրի կարգավորման համար առաջարկվում է Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ կատարել համապատասխան փոփոխություններ և լրացումներ:
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ֆինանսների նախարարության կողմից: 
5. Ակնկալվող արդյունքը
ՀՀ ֆինանսների նախարարության կողմից օգտագործվող համակարգերի տեղեկատվության ռեզերվային արխիվացում, պետական պետական բյուջեն ձևավորելու գործընթացի ավտոմատացում:
ՏԵՂԵԿԱՆՔ 

«Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտները չեն ավելանում, իսկ ծախսերը ավելանում են  396,173.9 հազար դրամի չափով:
ՏԵՂԵԿԱՆՔ

«Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

